REPUBLIKA E KOSOVES - PEIIYEJIMKA KOCORO - REPUBLIC OF KOSOVO
GJYKATA KUSHTETUESE
YCTABHHU C¥ [
CONSTITUTIONAL COURT

Prishtiné, mé 20 néntor 2017
Nr. ref.: RK1151/17

AKTVENDIM PER PAPRANUESHMERI

né
rastin nr. Klg2/17
Parashtrues

Shemsi Peshku

Vlerésim i kushtetutshmérisé sé Aktvendimit té Kolegjit té Apelit té
Dhomés sé Posacme té Gjykatés Supreme té Kosovés pér ¢éshtje né lidhje
me Agjenciné Kosovare té Privatizimit, AC-I-16-0221, té 26 tetorit 2016

GJYKATA KUSHTETUESE E REPUBLIKES SE KOSOVES

e pérbéré nga:

Arta Rama-Hajrizi, kryetare

Ivan Cukalovié, zévendéskryetar

Altay Suroy, gjyqtar

Almiro Rodrigues, gjyqtar

Snezhana Botusharova, gjyqtare

Bekim Sejdiu, gjyqtar

Selvete Gérxhaliu-Krasniqi, gjyqtare dhe
Gresa Caka-Nimani, gjyqtare

Parashtruesi i kérkesés

1. Kérkesa éshté dorézuar nga Shemsi Peshku, me banim né Barilevé (né tekstin e
meétejmeé: parashtruesi i kérkesés).




Vendimi i kontestuar

2.  Parashtruesi i kérkesés konteston Aktvendimin e Kolegjit té Apelit t¢ Dhomés
se Posacme té€ Gjykatés Supreme pér ¢éshtje né lidhje me Agjenciné Kosovare
te Privatizimit, AC-I-16-0221, té 26 tetorit 2016, té cilin parashtruesi i kérkesés
e ka pranuar mé 13 néntor 2016.

Objekti i céshtjes

3.  Objekt i céshtjes éshté vlerésimi i kushtetutshmeérisé sé aktvendimit té
kontestuar, me té cilin parashtruesi i kérkesés pretendon se i jané shkelur té
drejtat e garantuara me nenin 54 [Mbrojtja gjygésore e té drejtave] té
Kushtetutés sé Republikés s€ Kosovés (né tekstin e métejmé: Kushtetuta).

Baza juridike

4. Kérkesa bazohet né nenin 113 [Jurisdiksioni dhe Palét e Autorizuara],
paragrafét 1 dhe 7 té Kushtetutés, né nenin 47 [Kérkesé Individuale] té Ligjit
pér Gjykatén Kushtetuese té Republikés sé Kosovés, nr. 03/L-121 (né tekstin e
meétejme: Ligji) dhe né rregullin 29 té Rregullores sé punés té Gjykatés
Kushtetuese té Republikés sé Kosovés (né tekstin e métejmé: Rregullorja e
punes).

Procedura né Gjykatén Kushtetuese

5.  Meé 14 gusht 2017, parashtruesi e dorézoi kérkesén né Gjykatén Kushtetuese té
Republikés sé Kosovés (né tekstin e métejmeé: Gjykata).

6. Me 15 gusht 2017, Kryetarja e Gjykatés caktoi gjyqtarin Altay Suroy gjyqtar
raportues dhe Kolegjin shqyrtues, t€ pérbéré nga gjyqtarét: Almiro Rodrigues
(kryesues), Snezhana Botusharova dhe Ivan Cukalovié.

7. Meé 16 gusht 2017, Gjykata e informoi parashtruesin pér regjistrimin e
kérkeses, si dhe kérkoi nga ai qé té bashkéngjité fletékthesén qé déshmon se
kur e ka pranuar Aktvendimin e Kolegjit t€ Apelit, AC-I-16-0221, té 26 tetorit
2016. Ne té njéjtén dité, Gjykata njoftoi Kolegjin e Apelit pér regjistrimin e
kérkesés.

8. Meé 28 gusht 2017, parashtruesi i kérkesés ka njoftuar Gjykatén se nuk ka
njohuri se kur e ka pranuar aktvendimin e lartpérmendur.

9.  Me 30 gusht 2017, Gjykata kérkoi nga Kolegji i Apelit té Dhomés sé Posa¢me té
Gjykatés Supreme (né tekstin e métejmé: Kolegji i Apelit), gé té informon
Gjykatén se kur parashtruesi i kérkesés e ka pranuar Aktvendimin e Kolegjit té
Apelit, AC-I-16-0221, té 26 tetorit 2016.

10. Me 5 shtator 2017, Kolegji i Apelit, dorézoi né Gjykaté fletékthesén qé déshmon
se parashtruesi i kérkesés aktvendimin e lartpérmendur, e ka pranuar mé 13
néntor 2016.




11.

Meé 24 tetor 2017, Kolegji shqyrtues e shqyrtoi raportin e gjyqtarit raportues
dhe njézéri i rekomandoi Gjykatés papranueshmériné e kérkesés.

Pérmbledhja e fakteve

12,

13.

14.

15.

16.

17.

18.

Nga shkresat e léndés rezulton se parashtruesi i kérkesés ka gené punétor i
Ndérmarrjes Shogérore “Kosova Export-Bujgésia” (né tekstin e métejmé:
NSH), e cila né njé daté té paspecifikuar éshté privatizuar.

Mée 12 prill 2010, Agjencia Kosovare e Privatizimit (né tekstin e métejmé: AKP)
publikoi listén pérfundimtare té punétoréve té cilét e kishin fituar té drejtén
legjitime pér njé pjesé té té ardhurave té realizuara nga privatizimi i NSH-sé.
Afati pér parashtrimin e ankesés ndaj listés pérfundimtare né DHPGJS ishte 3
maj 2010.

Me 18 janar 2016, parashtruesi ushtroi ankesé né Kolegjin e Specializuar té
Dhomeés se Posacme té Gjykatés Supreme té Kosovés pér céshtjet gé lidhen me
Agjenciné Kosovare té Privatizimit (né tekstin e métejmé: Kolegji i
Specializuar) ndaj listés pérfundimtare té AKP-sé, duke kérkuar gé té
pérfshihet né kéte liste.

Mg 10 shkurt 2016, AKP-ja u pérgjigj né ankesén e parashtruesit té kérkesés,
duke theksuar se parashtruesi i kérkesés ankesén e tij e ka parashtruar pas
afatit té paraparé ligjoré.

Me 13 shtator 2016, Kolegji i Specializuar [Aktvendimi C-1I-16-0011-C0001],
kishte refuzuar ankesén e parashtruesit té kérkesés si té paafatshme.

ME 10 tetor 2016, parashtruesi i kérkesés ka parashtruar ankesé né Kolegjin e
Apelit ndaj Aktvendimit té Kolegjit té Specializuar, C-11-16-0011-C0001, té 13
shtatorit 2016, duke pretenduar gé afatin ligjoré e ka humbur pér shkak se
éshté 1 moshuar dhe se nuk ka gené né gjendje t€ miré shéndetésore.

Me 26 tetor 2016, Kolegji i Apelit [Aktvendimi AC-I-16-0221] refuzon ankesén
e parashtruesit té kérkesés si té pabazuar dhe e vérteton Aktvendimin e
Kolegjit té Specializuar, C-II-16-0011, té 13 shtatorit 2016. Kolegji i Apelit né
aktvendimin e tij ka dhéné pérgjigje té detajuar né té gjitha pretendimet e
parashtruesit té kérkesés.

Pretendimet e parashtruesit té kérkesés

19.

20.

Parashtruesi i kérkesés pretendon se me Aktvendimin e Kolegjit té Apelit, AC-
I-16-0221, t€ 26 tetorit 2016, i jané shkelur té drejtat e garantuara me nenin 54
[Mbrojtja Gjygésore e té Drejtave] té Kushtetutés.

Parashtruesi pretendon g€ deri te shkelja e té drejtave té mbrojtura me
Kushtetuté ka ardhur si rezultat i refuzimit té kérkesés pér shkak té 1éshimit té
afatit pasi q€, parashtruesi pretendon se ka gené i moshuar, né gjendje jo té
miré shéndetésore dhe i painformuar.




21.

Parashtruesi i kérkesés kérkon nga Gjykata qé ti shfuqizojé vendimet e
Dhomeés sé Posacgme té Gjykatés Supreme dhe t'i njihet e drejta né pjesémarrje
né 20% nga Privatizimi i N. SH.

Pranueshmeéria e kérkesés

22,

23,

24.

25.

26.

i

Gjykata sé pari vleréson nése parashtruesi i kérkesés i ka pérmbushur kriteret
pér pranueshmeéri, té pércaktuara me Kushtetuté dhe té specifikuara mé tej né
Ligj dhe né Rregullore t€ punés.

Né kété drejtim, Gjykata i referohet nenit 113 [Jurisdiksioni dhe Palét e
Autorizuara], paragraféve 1 dhe 7, i cili pércakton:

“1. Gjykata Kushtetuese vendos vetém pér rastet e ngritura para gjykatés
né ményre ligjore nga pala e autorizuar.

(..)

7. Individeét jané té autorizuar té ngrené shkeljet nga autoritetet publike té
té drejtave dhe lirive té tyre individuale, té garantuara me Kushtetuté,
miréepo vetém pasi té kené shteruar té gjitha mjetet juridike té pércaktuara
me ligj”.

Gjykata, gjithashtu, i referohet nenit 49 té Ligjit [Afatet], i cili pércakton:

“Kérkesa parashtrohet brenda afatit prej katér (4) muajve. Afati fillon té
ecé gé nga dita kur parashtruesit i eéshté doreézuar vendimi gjygésor”.

Pérveg késaj, Gjykata merr parasysh rregullin 36 [Kriteret e pranueshmeérisé]
(1) (c) té Rregullores sé punés, me té cilin theksohet gé:

“(1) Gjykata mund t’i shqyrtojé kérkesat vetém nése:

[...] (¢) kérkesa parashtrohet brenda katér muajsh nga dita e
dorézimit té mjetit té fundit juridik efektiv te parashtruesi; ose [...].

Neé rastin konkret, Gjykata véren se aktvendimi i kontestuar i1 éshté dorézuar
parashtruesit té kérkesés mé 13 néntor 2016, derisa kérkesa éshté dorézuar né
Gjykaté mé 14 gusht 2017. Rrjedhimisht, kérkesa éshté dorézuar né Gjykate
jashté afatit ligjor 4 (katér) mujor.

Gjykata rikujton se qé€llimi i afatit ligjor 4 (katér) mujor, sipas nenit 49 té Ligjit
dhe rregullit 36 (1) c) té Rregullores sé€ punés, éshté gé té promovojé siguri
ligjore, duke siguruar se rastet qé kané té béjné me céshtje té Kushtetutés té
trajtohen brenda njé periudhe té arsyeshme, dhe se vendimet e méparshme té
mos jené vazhdimisht t€ hapura pér t’u kontestuar. (Shih rastin O'Loughlin dhe
te tjeret kunder Mbretérisé sé Bashkuar, aplikacioni nr. 23274/04, GJEDNJ,
Aktvendimi i 25 gushtit 2005 dhe po ashtu, shih rastin nr. KI140/13, Ramadan
Cakiqi, Aktvendim pér papranueshméri i 17 marsit 2014, paragrafi 24).




28. Pérvec késaj, Gjykata thekson se afati ligjor 4 (katér) mujor llogaritet nga dita
kur parashtruesi i kérkesés ka pranuar, pas shterimit té mjeteve juridike,
vendimin e kontestuar. (Shih, pér shembull, rastin Hatip Celik kundér Turqisé,
GJEDNJ, aplikacioni nr. 52991/99, Aktvendim i 23 shatorit 2004).

29. Gjykata thekson se éshté detyré e parashtruesve té kérkesave apo
pérfagésuesve té tyre qé té veprojné me ‘kujdes té nevojshém’ (due diligence)
pér t'u siguruar se kérkesat e tyre pér mbrojtje té té drejtave dhe lirive
themelore jané dorézuar brenda afatit ligjor 4 (katér) mujor, té paraparé me
nenin 49 té Ligjit dhe specifikuar mé tej me rregullin 36 (1) c) té Rregullores sé
punés. (Shih rastin Mocanu dhe té tjerét kundér Rumanisé, [DHM],
aplikacionet nr. 10865/09, 45886/07 dhe 32431/08, Aktgjykimi i 17 shtatorit
2014, paragrafét 263-267).

30. Rrjedhimisht, kérkesa deklarohet e papranueshme pér shkak se nuk éshté
dorézuar brenda afatit, si¢ pércaktohet me nenin 113.7 té Kushtetutés, sic
parashihet me nenin 49 té Ligjit dhe specifikohet mé tej me rregullin 36 (1) c)
té Rregullores sé punés.

PER KETO ARSYE

Gjykata Kushtetuese, né pajtim me nenin 113.7 té Kushtetutés, me nenin 49 té Ligjit
dhe rregullin 36 (1) (c) té Rregullores sé€ punés, mé 24 tetor 2017, njézéri

VENDOS
I.  TA DEKLAROJE kérkesén té papranueshme;
II. TUAKUMTOJE kété vendim paléve;

III. TA PUBLIKOJE kété vendim né Gazetén Zyrtare, né pajtim me nenin
20. 4 te Ligjit;

IV. Ky vendim hyn né fugi menjéheré.

katés Kushtetuese

Gjyqtari raportues | Kryg@a e

Altay Suroy Arta Rama-Hajrizi




